
Goraksha StotrarajaH

கோ³ரக்ஷஸ்தோத்ரராஜ:

ௐ அஸ்ய ஶ்ரீகோ³ரக்ஷநாத²ஸ்தோத்ரமந்த்ரஸ்ய விஷ்ணு ரு’ஷி: ।
அநுஷ்டுப் ச²ந்த:³ ।ஶ்ரீகோ³ரக்ஷ நிரஞ்ஜநோ தே³வதா ।
விமலா ஶக்தி: । த⁴ர்மார்த²காமமோக்ஷார்தே² ஜபே விநியோக:³ ।
ஆகாஶமந்தி³ரம் சைவ தாராரத்நைஶ்ச மண்டி³தம் ।
தஸ்ய மத்⁴யே ஸ்தி²தோ நித்யம் வராப⁴யகராம்பு³ஜ:॥ 1॥
நிரஞ்ஜநோ நிராகாரோ நிர்விகல்போ நிராமய: ।
அக³ம்யோऽகோ³சரோऽலக்ஷ்யோ கோ³ரக்ஷ:ஸித்³த⁴வந்தி³த:॥ 2॥
கௌபீநீ ச பரத்⁴யாநீ தப்தகாஞ்சநஸந்நிப:⁴ ।
த்⁴யேய: ஶிவ: பரோ தே³வோ ஜடாமுகுடமண்டி³த:॥ 3॥
சிந்தாமணி: புமர்தா²நாம் சந்த்³ரார்காக்³நித்ரிலோசந: ।
ஸித்³த⁴க³ந்த⁴ர்வயக்ஷேட்³யோ தே³வர்ஷிக³ணஸேவித:॥ 4॥
விமலா வாமபா⁴கே³ ச நிஜா ஶக்தி: பராத்மிகா ।
ஏவம் த்⁴யாத்வா ஶிவம் யோகீ³ ப³த்³த⁴ஸித்³தா⁴ஸந:ஸதா³॥ 5॥
இத³ம் ஸ்தோத்ரம் படே²ந்நித்யம் ஸர்வஸித்³தி⁴ப²லப்ரத³ம் ।
ஶ்ரீகோ³ரக்ஷஸ்தோத்ரராஜம் து³ர்லப⁴ம் பு⁴வநத்ரயே ॥ 6॥
தே³வாஸுரமநுஷ்யாஶ்ச ந ஜாநந்தி மஹீதலே ।
ஸம்யக்³ஜ்ஞாத்வா ஸ்துதோ தே³வ:ஸர்வகாமப்ரதா³யக:॥ 7॥
ஶ்ரீகோ³ரக்ஷ ! நமஸ்துப்⁴யம் நமஸ்துப்⁴யம் ஸதா³ஶிவ ! ।
ஸம்பூர்ணாய நமஸ்துப்⁴யம் நமோ லக்ஷ்மீப்ரியாய தே ॥ 8॥
ஸர்வேஷாமேவ ஜந்தூநாம் பாபபுண்யவிபாகத:³ ।
பரம் ப்³ரஹ்ம பரம் தா⁴ம !ஶ்ரீகோ³ரக்ஷ ! நமோऽஸ்துதே ॥ 9॥
க³காரோ கு³ணஸம்யுக்தோ ரகாரோ ரூபலக்ஷண: ।
க்ஷகாரேணாக்ஷயம் ப்³ரஹ்ம ஶ்ரீகோ³ரக்ஷ ! நமோऽஸ்துதே ॥ 10॥

கோ³ரக்ஷஸ்தோத்ரராஜ:

ப்³ரஹ்மணாம் ச பரம் ப்³ரஹ்ம ருத்³ராதீ³நாம் ஶிரோமணி: ।
த்ரைலோக்யம் நிர்மிதம் யேந ஶ்ரீகோ³ரக்ஷ ! நமோऽஸ்துதே ॥ 11॥
க்ஷமாதா⁴ரீ ஜிதக்ரோத: ⁴ ஸந்தோஷீ விஜிதேந்த்³ரிய: ।
த⁴ர்மாத⁴ர்மபரித்யாகீ³ஶ்ரீகோ³ரக்ஷ ! நமோऽஸ்துதே ॥ 12॥
ப்³ரஹ்மசாரீ ஸதா³ஶுத்³த: ⁴ காயகர்மீ மஹாதபா: ।
ஆஶாபாஶோ ஹ்ரு’தோ யேந ஶ்ரீகோ³ரக்ஷ ! நமோऽஸ்துதே ॥ 13॥
ஜ்ஞாநீ த⁴ர்மேஷு யோ லீந:ஸத்யவாதீ³ த்³ரு’ட⁴வ்ரத: ।
ஆத்மத்⁴யாநரதோ நித்யம் ஶ்ரீகோ³ரக்ஷ ! நமோऽஸ்துதே ॥ 14॥
ஶுபா⁴ஶுப⁴விநிர்முக்தோ பா⁴வாபா⁴வவிவர்ஜித: ।
நிஜப⁴க்தே ஸ்வயம் தா³தா ஶ்ரீகோ³ரக்ஷ ! நமோऽஸ்துதே ॥ 15॥
நரலோகே நராதீ⁴ஶோ நாக³லோகே ச நாக³ராட் ।
தே³வலோகே ச தே³வேந்த்³ர:ஶ்ரீகோ³ரக்ஷ ! நமோऽஸ்துதே ॥ 16॥
ராஜந்யாநாஞ்ச யோ ராஜா மஹாராஜோ மஹேஶ்வர: ।
மஹீபதிர்மஹீந்த்³ரஶ்ச ஶ்ரீகோ³ரக்ஷ ! நமோऽஸ்துதே ॥ 17॥
ஸமஸ்தரஸபோ⁴க்தா யோ ய:ஸதா³ போ⁴க³வர்ஜித: ।
ஸதா³ஸமரஸோ யஶ்ச ஶ்ரீகோ³ரக்ஷ ! நமோऽஸ்துதே ॥ 18॥
ஹட²யோக³விதா⁴தா ச மத்ஸ்யகீர்திவிவர்த⁴ந: ।
யோகி³பி⁴ர்மநஸா க³ம்ய:ஶ்ரீகோ³ரக்ஷ ! நமோऽஸ்துதே ॥ 19॥
ரேசக: பூரகஶ்சைவ கும்ப⁴க ஸ்த்ரோடக ஸ்ததா² ।
ப்ராணாயாமஶ்சதுர்தா⁴ தே ஶ்ரீகோ³ரக்ஷ ! நமோऽஸ்துதே ॥ 20॥
ப்³ரஹ்மாதி³ஶ்சைவ பி³ஷ்ணவாதீ³ ருத்³ராதி³ஶ்ச ஸதா³ஶிவ: ।
ஜ்யோதிர்மயோऽநவச்சி²ந்ந:ஶ்ரீகோ³ரக்ஷ ! நமோऽஸ்துதே ॥ 21॥
ஸித்³தா⁴நாஞ்ச மஹாஸித்³த⁴ ரு’ஷீணாம் ச ரு’ஷீஶ்வர: ।
யோகி³நாஞ்சைவ யோகீ³ந்த்³ர:ஶ்ரீகோ³ரக்ஷ ! நமோऽஸ்துதே ॥ 22॥
பீடா²தீ³நாம் மஹாபீட²ம் ஶிவாதீ³நாம் மஹாஶிவ: ।
மந்த்ராதீ³நாம் மஹாமந்த்ர:ஶ்ரீகோ³ரக்ஷ ! நமோऽஸ்துதே ॥ 23॥
விஶ்வதேஜோ விஶ்வருபம் விஶ்வவந்த்³ய:ஸதா³ஶிவ: ।
விஶ்வநாமா விஶ்வநாத:²ஶ்ரீகோ³ரக்ஷ ! நமோऽஸ்துதே ॥ 24॥

கோ³ரக்ஷஸ்தோத்ரராஜ:

ஸர்வகு³ணோ கு³ணாபா⁴வோ நிர்கு³ணஶ்ச கு³ணஸ்தி²த: ।
ஸாகாரோ வா நிராகார:ஶ்ரீகோ³ரக்ஷ ! நமோऽஸ்துதே ॥ 25॥
அநந்தலோகநாத²ஶ்ச நாத²நாத²ஶிரோமணி: ।
ஸர்வநாத²ஸமாராத்⁴ய:ஶ்ரீகோ³ரக்ஷ ! நமோऽஸ்துதே ॥ 26॥
விஶ்வோத்பத்திகரஶ்சைவ விஶ்வேஷாம் ப்ரதிபாலக: ।
விஶ்வஸம்ஹாரகர்தா ச ஶ்ரீகோ³ரக்ஷ ! நமோऽஸ்துதே ॥ 27॥
உத்பத்திஸ்தி²திஸம்ஹார காரிணே க்லேஶஹாரிணே ।
ஸர்வாதா⁴ரஸ்வருபாய ஶ்ரீகோ³ரக்ஷ ! நமோऽஸ்துதே ॥ 28॥
பிண்ட³ப்³ரஹ்மாண்ட³மத்⁴யே ச பு⁴வநாநி சதுர்த³ஶ ।
ஸர்வத்ர வ்யாபகோ நாத:²ஶ்ரீகோ³ரக்ஷ ! நமோऽஸ்துதே ॥ 29॥
ந ஜாநாமி குலம் கோ³த்ரம் வர்ணாவர்ணவிவர்ஜித ! ।
லக்ஷ்யாலக்ஷ்யஸ்வருபோऽஸிஶ்ரீகோ³ரக்ஷ ! நமோऽஸ்துதே ॥ 30॥
நோத்பத்திர்ந லயோ நாஸ்தே விகாரோ ந ச ப³ந்த⁴நம் ।
ஸதா³ஸமரஸா ப்³ரு’த்தி:ஶ்ரீகோ³ரக்ஷ ! நமோऽஸ்துதே ॥ 31॥
ந மாதா ந பிதா சைவ ந தே ப³ந்து: ⁴ ஸஹோத³ர: ।
அஜ:ஸ்வயம்பூ:⁴ ஸர்வாத்மா ஶ்ரீகோ³ரக்ஷ ! நமோऽஸ்துதே ॥ 32॥
அத்³ரு’ஶ்யம் த்³ரு’ஶ்யதே நாத² !அஶ்ராவ்யம் ஶ்ரூயதே ஸதா³ ।
த்வத்க்ரு’பாலேஶமாத்ரேண ஶ்ரீகோ³ரக்ஷ ! நமோऽஸ்துதே ॥ 33॥
ஸர்வத்ர வ்யாபக:ஸூக்ஷ்மோ ஜீவருபீ மஹேஶ்வர: ।
ஸர்வேந்த்³ரியமயோ நாத² !ஶ்ரீகோ³ரக்ஷ ! நமோऽஸ்துதே ॥ 34॥
சந்த்³ராதீ³நாம் ததா²ஶைத்யம் ஸூர்யாதீ³நாம் த்வமுஷ்ணதா ।
ஸர்வஸாரஸ்வருபோऽஸிஶ்ரீகோ³ரக்ஷ ! நமோऽஸ்துதே ॥ 35॥
உத்தமம் மத்⁴யமம் நீசம் த்வயா ஸர்வ விநிர்மிதம் ।
யர்த²வாக்³நி:ஸர்வருப:ஶ்ரீகோ³ரக்ஷ ! நமோऽஸ்துதே ॥ 36॥
அண்ட³ஜஸ்வேத³ஜோத்³பி⁴ஜ்ஜ ஜேரஜாநாம் த்வமுத்³ப⁴வ: ।
அநந்தகோடிஜீவாநாம் ஶ்ரீகோ³ரக்ஷ ! நமோऽஸ்துதே ॥ 37॥
வாயுஸ்த்வ பஞ்சருபேண ப்ராணிநாம் தே³ஹதா⁴ரக: ।

கோ³ரக்ஷஸ்தோத்ரராஜ:

ஸ்வயம் ஸர்வமயோ நாத:²ஶ்ரீகோ³ரக்ஷ ! நமோஸ்துதே ॥ 38॥
ஶூந்யாநாம் ச பரம் ஶூந்யம் பரேஷாம் பரமேஶ்வர: ।
த்⁴யாயதாஞ்ச பரந்தா⁴ம ஶ்ரீகோ³ரக்ஷ ! நமோऽஸ்துதே ॥ 39॥
ஏகாகீ வர்ததே நித்யம் ப⁴வபாஶவிவர்ஜித: ।
பரம் ப்³ரஹ்மாக்ஷரம் ஜ்யோதி:ஶ்ரீகோ³ரக்ஷ ! நமோऽஸ்துதே ॥ 40॥
ஸ்வர்கே³ஷு பூஜ்யதே தை³வைர்மர்த்யலோகேஷு மாநவை: ।
பாதாலே நாத²லோகைஶ்ச ஶ்ரீகோ³ரக்ஷ ! நமோऽஸ்துதே ॥ 41॥
த்ரிநேத்ர ஸ்த்ரிபுராராதி ஸ்த்ரிவேத³ஸ்த்ரிஜக³த்பதி: ।
த்ரயீவேத்³ய ஸ்த்ரிதே³வாத்மா ஶ்ரீகோ³ரக்ஷ ! நமோऽஸ்துதே ॥ 42॥
ஸித்³தா⁴ம்நாயஸமாம்நாதா ஸித்³தா⁴ம்நாயைகஸித்³தி⁴த:³ ।
ஸித்³த⁴ஸங்கை: ⁴ ஸதா³ ஸேவ்ய:ஶ்ரீகோ³ரக்ஷ ! நமோऽஸ்துதே ॥ 43॥
தேஜ:புஞ்ஜ:ஸ்வயம் தே³வோ தீ³போ தீ³ப்திமதாமபி ।
ஸர்வஸ்வாந்த:ஸ்தி²தம் ஜ்யோதி:ஶ்ரீகோ³ரக்ஷ ! நமோऽஸ்துதே ॥ 44॥
ஸர்வாஸாம் ஜீவஜாதீநாம் பாபபுண்யைகஸாக்ஷிணே ।
ஶுபா⁴ஶுப⁴ப²லாத்⁴யக்ஷ !ஶ்ரீகோ³ரக்ஷ ! நமோऽஸ்துதே ॥ 45॥
ஶ்ரீகோ³ரக்ஷ ஸ்தோத்ரராஜ:ஸ்வயம் க்ரு’ணேந நிர்மித: ।
ஜபதாம் ப⁴க்திபா⁴வேந ஸர்வஸித்³தி⁴விதா⁴யக:॥ 46॥
ஶிவஸ்தோத்ரம் விஷ்ணுக்ரு’தம் ப்³ரஹ்மணா படி²தம் புந: ।
யே பட²ந்தி ஸதா³ ப⁴க்த்யா தே லப⁴ந்தே ஸமீஹிதம் ॥ 47॥
இத³ம் ஸ்தோத்ரம் ஜபேந்நித்யம் ஸர்வபாபை: ப்ரமுச்யதே ।
த⁴நம் புத்ராம்ஸ்ததா² தா³ராँல்லப⁴தே நாத்ர ஸம்ஶய:॥ 48॥
மநஸா கர்மணா வாசா ஸ்தோத்ரம் ய: பட²தே நர: ।
உத்³த⁴ரேத்ஸப்தகோ³த்ராணி குலாந்யேகோத்தரம் ஶதம் ॥ 49॥
த⁴நவாஞ்ஜாயதே வம்ஶே ஸ்தோத்ரம் யஸ்ய ஹ்ரு’தி³ஸ்தி²தம் ।
ஜந்மஜந்மக்ரு’தம் பாபம் நாஶமாயாதி ஸத்வரம் ॥ 50॥
த³ர்ஶநம் லப⁴தே ஸாக்ஷாச்ச்²ரீநாத²ஸ்ய ஜஸ்பதவம் ।
பூ⁴ர்ஜபத்ரே லிகே²த்ஸ்தோத்ரமஷ்டக³ந்தே⁴ந ப⁴க்தித:॥ 51॥

கோ³ரக்ஷஸ்தோத்ரராஜ:

தா⁴ரயேதகண்ட²மத்⁴யே ச யமலோகே ந பீட்³யதே ।
ஸ்தோத்ரராஜம் ஜபேத் ப்ராத: யத்ஸ்வயம் ஹரிணோதி³தம் ॥ 52॥
கோ³ரக்ஷமக்ஷயம் தே³வம் மநோவாசாமகோ³சரம் ।
ஸித்³த⁴நாத²ம் ஸித்³த⁴ஸேவ்யம் லப⁴தே நாத்ர ஸம்ஶய:॥ 53॥
இதி ஶ்ரீகல்பத்³ருமதந்த்ரே ஶ்ரீக்ரு’ஷ்ணவிரசித:

ஶ்ரீகோ³ரக்ஷநாத²ஸ்தோத்ரராஜ:ஸம்பூர்ண: ।

